
PROCESVERBAL 

nga seanca e 9-të e Këshillit të Agjencisë për Shërbime 

Mediatike Audio dhe Audiovizuele 

mbajtur më 12.03.2024 

 

Anëtarët e pranishëm të Këshillit të Agjencisë nëpërmjet lidhjes video-

konferencë: Lazo Petrushevski kryetar i Këshillit të ASHMA-së, Selver Ajdini zëvendës 

kryetar i Këshillit të ASHMA-së, mr. Alma Mashoviq, dr. Metodija Jançeski, Lazar Trajçev, 

Zoran Fidanoski. 

Anëtarët në mungesë të Këshillit të Agjencisë: /  

Në seancë nëpërmjet lidhjes video-konferencë ishte i pranishëm dhe dr. Zoran 

Trajçevski, drejtor i Agjencisë për Shërbime Mediatike Audio dhe Audiovizuele. 

Të pranishëm nga Shërbimi Profesional nëpërmjet lidhjes video-konferencë:                     

mr. Dragica Ljubevska, Cvetanka Mitrevska, mr. Emilija Janevska, mr. Magdalena Davidovska 

Dovleva, Maja Damevska, mr.Ruzhica Boshnakoska Jotevska, dr. Ivana Stojanovska. 

Të pranishmit e tjerët nëpërmjet lidhjes video-konferencë: Ilija Tanevski nga Radio 

ALEKSANDAR MAKEDONSKI Kërçovë dhe Goce Trpkovski gazetar nga Prizma. 

Z. Petrushevski hapi seancën e 9-të të Këshillit të Agjencisë për Shërbime Mediatike 

Audio dhe Audiovizuele. Seanca filloi në ora 10:10 dhe u mbajt nëpërmjet lidhjes video-

konferencë. 

Këshilli i Agjencisë njëzëri, me 6 vota “pro”, miratoi si vijon: 

 

RENDIN E DITËS 

1. Miratimi i Propozim-procesverbalit nga seanca e 4-ët publike e Këshillit të Agjencisë 

për Shërbime Mediatike Audio dhe Audiovizuele, mbajtur më 01.03.2024. 

2. Miratimi i Propozim-procesverbalit nga seanca e 8-të e Këshillit të Agjencisë për 

Shërbime Mediatike Audio dhe Audiovizuele, mbajtur më 01.03.2024. 

3. Miratimi i Propozim-procesverbalit nga vazhdimi i parë i seancës së 4-ët publike të 

Këshillit të Agjencisë për Shërbime Mediatike Audio dhe Audiovizuele, mbajtur më 

04.03.2024. 

4. Miratimi i Propozim-procesverbalit nga vazhdimi i parë i seancës së 8- të të Këshillit të 

Agjencisë për Shërbime Mediatike Audio dhe Audiovizuele, mbajtur më 04.03.2024. 

5. Draft-rregullore për qasje në shërbimet mediatike. 

6. Draft-udhëzues për ndryshimin dhe plotësimin e Udhëzimit për zbatimin e dispozitave 

për plasim të produkteve. 

7. Propozim- vendim për ndryshimin e strukturës së pronësisë të SHTR KLAN 

MAQEDONI nga Shkupi. 

8. Propozim-aktvendim për fshirje nga regjistri i transmetuesve të Shoqërisë Tregtare 

Radiodifuzive RADIO ALEKSANDAR MAKEDONSKI Ilija Tanevski Kërçovë 

SHPKNJP. 

9. Propozim-aktvendim për fshirje nga regjistri i transmetuesve të Shoqërisë Tregtare 

Radiodifuzive RADIO HIT FM SHPKNJP Shkup. 

10. Propozim-aktvendim për fshirje nga regjistri i transmetuesve të Shoqërisë Tregtare 

Radiodifuzive RADIO USKANA – PLUS eksport-import SHPKNJP Kërçovë. 

11. Propozim- vendim për pezullimin e vendit të punës të punonjësit në Agjencinë për 

Shërbime Mediatike Audio dhe Audiovizuele. 

12. Të ndryshme. 

 

 

Pika 1 

Këshilli i Agjencisë shqyrtoi dhe njëzëri miratoi Procesverbalin e propozuar nga 

Seanca e 4-ët publike e Këshillit të Agjencisë për Shërbime Mediatike Audio dhe Audiovizuele, 

mbajtur më 01.03.2024, me tekstin e propozuar. 

Pika 2 

Këshilli i Agjencisë shqyrtoi dhe njëzëri miratoi Procesverbalin e propozuar nga seanca 

e 8-të të Këshillit të Agjencisë për Shërbime Mediatike Audio dhe Audiovizuele, mbajtur më 

01.03.2024, me tekstin e propozuar. 

Pika 3 

Këshilli i Agjencisë shqyrtoi dhe njëzëri miratoi Procesverbalin e propozuar nga 

vazhdimi i parë i seancës së 4-ët publike të Këshillit të Agjencisë për Shërbime Mediatike 

Audio dhe Audiovizuele, mbajtur më 04.03.2024, me tekstin e propozuar. 

Pika 4 

Këshilli i Agjencisë shqyrtoi dhe njëzëri miratoi Procesverbalin e propozuar nga 

vazhdimi i parë i seancës së 8-të të Këshillit të Agjencisë për Shërbime Mediatike Audio dhe 

Audiovizuele, mbajtur më 04.03.2024, me tekstin e propozuar. 

Pika 5 

Udhëheqësja e Sektorit për çështje programore, mr. Emilija Janevska, shpjegoi Draft-

rregulloren për qasje në shërbimet mediatike. Ajo ka shpjeguar se me ndryshimet në 

LSHMAAV nga korriku i vitit të kaluar, është ndryshuar edhe neni 26 i LSHMAAV, i cili i 

referohet dy çështjeve, qasjes në programe për personat me aftësi të kufizuar dhe detyrimet 

e Agjencisë në lidhje me promovimin e arsimimit mediatik. Janë bërë ndryshime në pjesën e 

përfshirjes sociale të personave me aftësi të kufizuara dhe në atë që dikur ishte detyrim i 

Agjencisë për të inkurajuar transmetuesit për t'i bërë programet të qasshme për personat me 

aftësi të kufizuar, tani ka ndryshim në detyrim për ofruesit e shërbimeve mediatike audio dhe 

audiovizuele për t’i bërë programet ose shërbimet të qasshme për personat me aftësi të 

kufizuar, duke zbatuar masa në mënyrë të vazhdueshme dhe progresive. Sipas ndryshimit të 

dispozitës, Agjencia ka për obligim që të funksionalizojë dispozitat me akt nënligjor. Prej aty, 

materialeve i është bashkangjitur Draft-rregullore për qasje në shërbimet mediatike. Akti 

nënligjor përcakton detyrimet e ofruesve të shërbimeve mediatike audio dhe audiovizuele, në 

varësi të burimeve të tyre dhe arritshmëris së publikut, gjegjësisht bën dallimin nga njëra anë 

midis detyrimeve të stacioneve televizive kombëtare dhe ofruesve të shërbimeve video sipas 

kërkesës dhe nga ana tjetër e të gjitha radiove dhe televizioneve në nivel lokal dhe rajonal. 

Rregullorja parashikon detyrime për televizionet kombëtare që të vënë në dispozicion në bazë 

vjetore të paktën një program që transmetohet rregullisht në orarin e programit javor dhe ta 

rrisin atë çdo vit për të arritur një efekt kumulativ, pra për të përmbushur detyrimin në mënyrë 

progresive. Ndërsa detyrimi për ofruesit e videove sipas kërkesës është të vënë në dispozicion 

gjatë vitit  2% të ofertës së tyre në baza vjetore. Në rastin e radiove dhe televizioneve në nivel 

lokal dhe rajonal, nuk ka detyrime për t'i bërë të aksesueshme programet, por u jepet 

mundësia, nëse është e mundur, të transmetojnë programe që tashmë janë bërë të 

aksesueshme nga transmetues apo producentë të tjerë. Shpjegohet gjithashtu dhe mënyra 

për t'i bërë programet të aksesueshme, përcaktohen mjetet, një fjalor shprehjesh i është 

bashkangjitur aktit nënligjor, bashkëngjiten edhe dy formularë, njëri për Planin vjetor të 

veprimit, të cilin stacionet televizive kombëtare dhe shërbimet video sipas kërkesës do të kenë 

detyrimin ta bartin atë në baza vjetore dhe t'ia dorëzojnë Agjencisë deri në fund të vitit dhe 

formular Raporti Vjetor ose informacion për përmbushjen e detyrimit, të cilin do ta kenë të 

gjithë ofruesit e shërbimeve mediatike audio dhe audiovizuele dhe që obligohet të paraqesë 

deri më 31 mars të vitit aktual për vitin paraprak. Draft-rregullorja është hartuar në kuadër të 

aktiviteteve të projektit “Mbrojtja e lirisë së shprehjes dhe lirisë së medias PRO-FREKS, 

financuar nga Këshilli i Evropës dhe BE-ja, në kuadër të të cilit si konsulente është angazhuar 

znj. Diardre Kevin. Si bazë për përgatitjen e këtij akti nënligjor janë përdorur propozimet e 

përgatitura më parë për aktin vetërregullues ose bashkërregullues të përgatitur me znj.Kevin. 

Materialit i bashkëngjitet edhe mendimi i drejtë(juridik) i znj.Kevin për versionin përfundimtar 

të Draft-rregullores. Nëse shikoni mendimin juridik, vihet re se vetëm një propozim nga znj. 

Kevin nuk është përfshirë në versionin përfundimtar dhe i referohet futjes së neni të ri që do 

t'i referohet bashkëpunimit me operatorët që transmetojnë shërbime mediatike audio dhe 

audiovizuele. Propozimi i znj.Kevin parashikonte që ASHMA-ja në bashkëpunim me AKE dhe 

subjektet e tjera përkatëse të përcaktojë udhëzimet se si operatorët kabllorë, operatorët 

satelitorë dhe operatorët e IT-së duhet të vënë në dispozicion shërbimet mediatike audio dhe 

audiovizuele që ata ritransmetojnë. Ata menduan nëse do të vihet në dispozitë, por megjithatë 

ASHMA-ja nuk ka kompetenca për të përcaktuar detyrime të tilla për operatorët kabllorë. Nga 

ana tjetër,nuk mundet në  aktin nënligjor të ASHMA-së t’i kërkohet AKE  të përgatisë udhëzime 

për operatorët në këtë segment. Për atë arsye ky propozim nga eksperti nuk është marrë 

parasysh, por çështja nuk do të mbetet e parealizuar, sigurisht që ASHMA-ja në bashkëpunim 

me subjektet tjera relevante do të punojë në ngritjen e vetëdijes së operatorëve për këtë 

çështje. Të gjitha sugjerimet e tjera përgjithësisht janë shqyrtuar dhe zbatuar në vendet e 

duhura në draft tekst. Propozohet që Këshilli i Agjencisë të miratojë Draft-Rregulloren me 

tekstin e propozuar, të publikohet në ueb-faqe, dhje t'ua dorëzojë transmetuesve dhe ofruesve 

të shërbimeve video sipas kërkesës dhe të hapë seancë publike që do të zgjasë 90 ditë sepse 

është fushatë zgjedhore që të kenë kohë subjektet ta shikojnë me kujdes. 

Z. Petrushevski tha se pas shpjegimit i është bërë e qartë pyetja se pse është 

propozuar që seanca publike të zgjasë 90 ditë, por është e logjikshme meqenëse është 

periudhë zgjedhore, mediat do të angazhohen në atë drejtim dhe Agjencia do të ketë obligime 

më të mëdha, veçanërisht Sektori për Çështje Programore i cili duhet të ndjekë dy cikle 

zgjedhore. 

Z. Fidanoski deklaroi se i përkrah të dy Draft-dokumentet, gjegjësisht dhe për Draft- 

rregulloren për qasje në shërbimet mediatike dhe draft-udhëzuesin për ndryshimin dhe 

plotësimin e Udhëzuesit për zbatimin e dispozitave për plasim (marketing) të produkteve. Siç 

u tha në shpjegimin e drejtorit Trajçevski dhe udhëheqëses Janevska, ato janë zbatim i 

obligimeve ligjore, dhe në kuadër të inkorporimit të Direktivës së Këshillit të Evropës për 

shërbime mediatike audiovizuele. Ajo që në të kaluarën ishte inkurajim nga Këshilli për 

transmetuesit që të kenë sa më shumë programe të aksesueshme për personat me aftësi të 

kufizuara, tani do të bëhet detyrim ligjor. Ai inkurajon transmetuesit që sa më shpejt që të jetë 

e mundur, pas hyrjes në fuqi të kësaj rregulloreje dhe sigurisht para se të fillojnë me 

përmbushjen e dispozitave të aktit nënligjor, sepse në këtë mënyrë do t'i vënë në pozicion të 

mundshëm të gjithë personat, shikuesit, të jenë konsumatorë të barabartë në programet e 

transmetuesve. Është mirë që kjo të shkojë gradualisht, në mënyrë progresive në rritjen e 

detyrimeve si për transmetuesit, ashtu edhe për operatorët dhe ofruesit e shërbimeve video 

sipas kërkesës. Ai beson se nuk do të ketë problem në përmbushjen e tyre sepse të gjithë 

duhet të jenë të barabartë në shoqëri. 

Z. Ajdini tha se Agjencia në Strategjinë për zhvillimin e veprimtarisë audio dhe 

audiovizuele 2018-2023, i ka kushtuar një kapitull të tërë personave me aftësi të kufizuar, 

veçanërisht personave me shikim dhe dëgjim të dëmtuar. Agjencia edhe në të kaluarën ka 

pasur aktivitete, duke inkurajuar qasje në programe për personat me aftësi të kufizuara. 

Përpjekjet e mëparshme të Agjencisë për të inkurajuar transmetuesit të miratojnë akt 

vetërregullues ose bashkërregullues tani po kthehet në detyrim për të rregulluar këtë çështje. 

Ai beson se ky akt nënligjor heq çdo kufizim që i pengon personat me aftësi të kufizuara të 

kërkojnë lirisht, të marrin informacion dhe ide në baza të barabarta me të tjerët. Ky dokument 

përcakton qartë mënyrat se si stacionet radiotelevizive dhe ofruesit e shërbimeve mediatike 

sipas kërkesës nga viti në vit do të rrisin numrin e programeve të qasshme për personat me 

aftësi të kufizuara. Gjithashtu do të monitorohet përmbushja e planeve të veprimit gjatë vitit. 

Ai deklaroi se do ta mbështesë draft-rregulloren. 

Këshilli i Agjencisë njëzëri miratoi Draft-rregulloren për qasje në shërbimet mediatike, 

me tekstin e propozuar. 

Sektori për përkrahjen e punës së drejtorit dhe Këshillit, Draft-rregulloren e mësipërme 

për qasjen në shërbimet mediatike ta publikon në ueb-faqen e Agjencisë në afat prej 90 ditësh, 

në mënyrë që të sigurohet debat publik dhe t’u mundësojë të gjitha palëve të interesuara të 

shprehin mendimet, pikëpamjet dhe qëndrimet e tyre. 

Draft-rregullorja e mësipërme do t'u dorëzohet transmetuesve dhe ofruesve të 

shërbimeve video sipas kërkesës. 

Pika 6 

Udhëheqësja e Sektorit për Çështje Programore, mr. Emilija Janevska, në fillim i 

përkujtoi anëtarët e Këshillit se gjatë ditës së nesërme në Europe House në Shkup, me fillim 

në ora 10:00, në kuadër të debatit publik do të organizohet prezantim i Draft-rregullores për 

qasjen në shërbimet mediatike. Në këtë drejtim, ai i ftoi nëse mund të vinin dhe njoftoi se do 

të jetë e pranishme edhe ekspertja znj Diardre Kevin, e cila ka punuar me ta për aktin nënligjor. 

Sa i përket Draft-udhëzimit për ndryshimin dhe plotësimin e Udhëzimeve për zbatimin e 

dispozitave për plasimin (marketingun) e produkteve, ajo shpjegoi se me ndryshimet e vitit 

2023 në LSHMAAV, është ndryshuar edhe neni 55, i cili i referohet plasimit (marketingut) të 

produkteve si komunikim komercial. Me ndryshimet është bërë një ndryshim thelbësor në këtë 

nen. Për shkak, të plasimit të produkteve si formë e komunikimit komercial audio dhe 

audiovizual ishte e ndaluar përgjithësisht në të gjitha llojet e programeve, me përjashtim të 

disave. Ndryshimet e lejojnë këtë praktikë komerciale pothuajse në të gjitha llojet e 

programeve, me përjashtim të disave Me ndryshimet kjo praktikë komerciale është lejuar në 

të gjitha llojet e programeve me përjashtim të pesë, që janë lajmet, programet e aktualitetit, 

programet për çështjet e konsumatorit, programet fetare dhe programet për fëmijë. Përveç 

këtij ndryshimi thelbësor, janë ndryshuar dhe dispozitat për plasimin e produkteve, që vlejnë 

edhe për radiot dhe shërbimet video sipas kërkesës, pavarësisht nëse ofruesit janë persona 

fizikë apo juridikë, si dhe ofruesit e shërbimeve të platformës së shkëmbimit të videove. Në 

vendin tonë ende nuk ka subjekte të tilla, por detyrimet do të vlejnë edhe për to. Ndryshime të 

tjera thelbësore nuk ka, rregullat se si vendoset plasimi (marketingu) i produktit në programe, 

si duhet të identifikohet plasimi i produkteve, çfarë do të konsiderohet theksim i tepërt i 

produkteve të plasuara, ato mbeten të pandryshuara. Prej aty u lind nevoja e modifikimit të 

Udhëzimeve ekzistuese dhe në të, në këtë draft tekst, janë bërë rregullimet e duhura në të 

gjitha dispozitat e Udhëzimit ku është dashur të shtohen detyrimet e subjekteve të reja. 

Propozohet që ky draft-dokument të miratohet nga Këshilli, me tekstin siç është propozuar, 

dhe më pas të publikohet në ueb-faqen, t'u dorëzohet transmetuesve dhe ofruesve të 

shërbimeve video sipas kërkesës dhe të hapet debat publik që do të zgjasë 90 ditë sepse 

është fushatë zgjedhore që subjektet të kenë kohë ta shikojnë me kujdes. 

Këshilli i Agjencisë njëzëri miratoi Draft-Udhëzimin për ndryshimin dhe plotësimin e 

Udhëzimit për zbatimin e dispozitave për marketingun e produkteve, me tekstin e propozuar. 

Sektori për përkrhjen e punës së drejtorit dhe Këshillit, Draft-udhëzimin për ndryshimin 

dhe plotësimin e Udhëzimit për zbatimin e dispozitave për plasim të produkteve ta publikon 

në ueb-faqen e Agjencisë në kohëzgjatje prej 90 ditësh, në mënyrë që të sigurohet debat 

publik dhe t'u mundësojë të gjitha palëve të interesuara të shprehin mendimet, pikëpamjet dhe 

qëndrimet e tyre. 

Draft-udhëzimi i mësipërme do t'u dorëzohet transmetuesve dhe ofruesve të 

shërbimeve video sipas kërkesës. 

 

Pika 7 

Udhëheqësja e Sektorit për planifikim strategjik dhe të drejtat e autorit, mr. Magdalena 

Davidovska Dovleva shpjegoi Propozim- vendimin për ndryshimin e strukturës së pronësisë 

së SHTR KLAN MAQEDONI nga Shkupi. Ajo ka sqaruar se njoftimi i është dorëzuar Agjencisë 

më 23 shkurt të këtij viti. Gjatë kontrollit të dokumentacionit, ata konstatuan se ishte i parregullt 

dhe i kërkuan transmetuesit që ta plotësonte (rregullonte). Më 29 shkurt transmetuesi ka 

dorëzuar dokumentet shtesë, me të cilat është rregulluar dhe plotësuar Kërkesa për 

ndryshimin e strukturës së pronësisë. Ndryshimi i planifikuar ka të bëjë me tërheqjen e plotë 

të pronarit ekzistues, personit juridik TV KLAN nga Tirana, Shqipëri dhe qasje të personit fizik 

Fatom Shoshi nga Prishtina, Republika e Kosovës. Sipas të dhënave nga Regjistri Qendror i 

RMV-së, ky person fizik figuron vetëm si drejtues i TV Klan dhe si themelues i Shoqatës për 

Gazetari, Publikime dhe Shërbime INDEKS ONLINE SHPK eksport-import Shkup, e cila është 

në likuidim dhe e regjistruar me veprimtari prioritare, me kodin e të ardhurave kryesore 63.12 

– Portal interneti. Po ashtu, është bërë kontroll edhe në regjistrin e pronarëve të vërtetë, i cili  

udhëhiqet nga Regjistri Qendror i RMV-së, dhe nga aty është konstatuar se ky person nuk 

është  regjistruar si pronar i vërtetë i asnjë subjekti juridik në Maqedoni. Prandaj propozimi 

është që të miratohet  Vendim që do të lejojë ndryshimin e planifikuar. 

Z. Trajçev tha se materialet i ka shqyrtuar sipas pikës, por Deklaratat e bashkangjitura 

në material janë nënshkruar nga avokat. Ai pyeti nëse ishte kontrolluar mirë dhe nëse është 

në rregull? 

Udhëheqësja Dovleva sqaroi se fillimisht kur Sektori konstatoi se Deklaratat, 

gjegjësisht Njoftimi ishte i parregullt, i referohej gabimeve në deklaratat e noterizuara, në vulën 

nga noteri. Më vonë aplikanti dorëzoi Deklarata të reja ku ato gabime ishin korrigjuar. 

Z. Trajçev tha se në materialet ka deklarata të cilat janë nënshkruar nga avokati me 

prokurë. Ai pyeti se a mjafton prokura që një avokat të nënshkruajë deklarata të tilla? A janë 

deklaratat përfundimtare në materiale apo ndoshta ka të tjera? Nëse një person juridik ose 

fizik bën një deklaratë, duhet ta nënshkruajë edhe personalisht, ose mundësisht nëse është 

me prokurë, a ka ndonjë prokurë të veçantë për këtë qëllim? 

Udhëheqësja Dovleva është përgjigjur se ka prokurë, e cila është dhënë edhe në 

materialet, në të cilat avokati Zekir Zekiri është i autorizuar për dorëzimin e dokumenteve. 

Z. Trajçev tha se pyetja nuk është nëse është i autorizuar t'i dorëzojë dokumentet, kjo 

nuk kontestohet, por nëse mund të nënshkruajë deklaratë të tillë në emër tjetër, pse ajo nuk 

është  nënshkruar personalisht? 

Udhëheqësja Dovleva tha se do t'i duhej pak më shumë kohë për të shqyrtuar prokurën 

dhe kërkoi të shtyhej pika. 

Z. Fidanoski tha se gjatë dëgjimit të diskutimit, prokurën e ka gjetur në materialet ku 

ka një fjali që thotë: “Autorizoj avokatin Zekir Zekiri nga Shkupi, ... në emër dhe në llogari të 

Prokur dhënësit të ndërmerr të gjitha veprimet për njoftimin dhe dhënien e miratimit për 

ndryshimin e strukturës së pronësisë në  SHTR KLAN MAQEDONI nga Shkupi...” Ai pyeti 

nëse për këtë po flet z.Trajçev apo për diçka tjetër bëhet fjalë? 

Z. Trajçev tha se do të ishte më mirë të jepet kohë për të kontrolluar më hollësisht 

materialin, sepse bëhet fjalë për marrjen e Vendimit, kështu që në seancën e ardhshme pas 

verifikimit të dokumenteve do të mirret vendimi. 

Z. Trajçevski shpjegoi se prokura është standard dhe ai beson se mbulon aktivitetet e 

përfaqësimit, por për siguri më të madhe do të kërkohet mendim juridik nga zyra e avokatisë 

angazhuar nga Agjencia për të konfirmuar nëse prokura është në rregull, që të mund pronari 

i ri i TV Klan të dorëzojë dokumentet dhe në varësi të dhënies së mendimit nga zyra e 

avokatisë, Këshilli do të marrë vendimin.. 

Z. Petrushevski tha se sipas të gjitha diskutimeve që ka dëgjuar, konstaton se zgjidhja 

më e mirë është shtyrja e kësaj pike për fillimin e parë të seancës së ardhshme. Në këtë 

drejtim ai shtyu pikën për vazhdimin e parë të seancës së 9-të. 

 

Pikat 8, 9 dhe 10 

Z. Petrushevski në lidhje me Propozim-aktvendimet për fshirje nga regjistri i 

transmetuesve të Shoqërisë Tregtare Radiodifuzive RADIO ALEKSANDAR MAKEDONSKI 

Ilija Tanevski Kërçovë SHPKNJP, Shoqërisë Tregtare Radiodifuzive RADIO HIT FM 

SHPKNJP Shkup dhe Shoqërisë Tregtare për Radiodifuzion RADIO USKANA-PLUS eksport-

import Kërçovë, tha se janë pasojë e seancës së kaluar të 5-të publike, e cila pas heqjes së 

lejes paraqet detyrim teknik të Këshillit dhe Agjencisë. 

Z. Trajçevski sqaroi se për transmetuesit në fjalë tashmë i është hequr leja në seancën 

e mbajtur më parë dhe me miratimin e aktvendimeve të propozuara përfundon procesi i 

ekzistimit të transmetuesve. Meqenëse, tha ai, është i pranishëm përfaqësuesi i RA 

Aleksandar Makedonski nga Kërçova, i cili në seancën publike deklaroi se do ta paguajë 

kompensimin, i tha të ketë parasysh sepse tashmë i është hequr leja, në procesin e rikthimit 

të lejes do të ketë shpenzime shtesë, dhe atë të pagesave të dy vendimeve për heqjen e lejes 

dhe rikthimin e lejes që Agjencia ka publikuar në Gazetën Zyrtare dhe të gjitha shpenzimet e 

tjera që do t'i dalin Agjencisë për këtë procedurë, dhe për këtë qëllim të konsultohet me 

Sektorin për Financa. 

Z. Fidanoski tha se e inkurajon përfaqësuesin e radiodifuzionit RADIO ALEKSANDAR 

MAKEDONSKI që të shpejtojë procedurën para Gjykatës Administrative, t'ia paguajë të gjitha 

shpenzimet Agjencisë dhe pastaj Këshilli do të caktojë seancë për të marrë Vendim për 

anulimin e vendimit që i hoqi lejen. Ai beson se do të mund t'i bëjë këto gjëra gjatë 30 ditëve. 

Ai gjithashtu e informoi Këshillin se mëngjesin e sotëm kur po vinte me veturë në ambientet e 

Agjencisë, në frekuencën në të cilën transmetohej RADIO HIT FM nga Shkupi nuk kishte më 

asnjë program. 

Votimi për pikën 8 

Këshilli i Agjencisë njëzëri ka miratuar Akvendim për fshirjen nga regjistri i 

transmetuesve të Shoqërisë Tregtare Radiodifuzive RADIO ALEKSANDAR MAKEDONSKI 

Ilija Tanevski Kërçovë SHPKNJP. 

Sektori për përkrahjen e punës së drejtorit dhe Këshillit, Aktvendimi e mësipërm ta 

publikon në “Gazetën Zyrtare të Republikës së Maqedonisë së Veriut” dhe në ueb faqen e 

Agjencisë. 

 

Votimi për pikën 9 

Këshilli i Agjencisë njëzëri ka miratuar Akvendim për fshirjen nga regjistri i 

transmetuesve të Shoqërisë Tregtare Radiodifuzive RADIO HIT FM SHPKNJP Shkup. 

Sektori për përkrahjen e punës së drejtorit dhe Këshillit, Aktvendimin e mësipërm ta 

publikon në “Gazetën Zyrtare të Republikës së Maqedonisë së Veriut” dhe në ueb faqen e 

Agjencisë. 

 

Votimi për pikën 10 

Këshilli i Agjencisë njëzëri ka miratuar Aktvendim për fshirjen nga regjistri i 

transmetuesve të Shoqërisë Tregtare Radiodifuzive RADIO USKANA - PLUS eksport-import 

SHPKNJP Kërçovë. 

Sektori për përkrahjen e punës së drejtorit dhe Këshillit, Aktvendimin e mësipërm ta 

publikon në “Gazetën Zyrtare të Republikës së Maqedonisë së Veriut” dhe në ueb faqen e 

Agjencisë. 

Pika 11 

Z. Trajçevski e shpjegoi Propozim-vendimin për pezullim të marrëdhënies së punës të 

punonjësit në Agjencinë për Shërbime Mediatike Audio dhe Audiovizuele. Ai ka shpjeguar se 

e punësuara ka kërkuar ndërprerjen e marrëdhënies së punës, përkatësisht Ndërprerjen e 

Marrëveshjes së Punës, por duke qenë se është institucion shtetëror, gjatë kohës së procesit 

zgjedhor nuk mund të bëhen punësime të reja apo shkarkime të punonjësve. Për këtë arsye 

propozohet që deri në përfundim të procesit zgjedhor marrëdhënia e punës të pezullohet, dhe 

më pas Këshilli të marrë vendim me të cilin pranohet kërkesa për ndërprerjen e marrëdhënies 

së punës. 

Këshilli i Agjencisë njëzëri ka miratuar Vendim për pezullimin e marrëdhënies së punës 

në bazë të Marrëveshjes së Punës të të punësuarit në Agjencinë për Shërbime Mediatike 

Audio dhe Audiovizuele, e cila është vënë në pritje për një periudhë prej 19.03.2024 deri në 

përfundimin e zgjedhjes së Kryetarit të RMV-së, deputetëve në Kuvendin e RMV-së dhe 

zgjedhjes së Qeverisë së RMV-së në vitin 2024, në pajtim me rezultatet e zgjedhjeve të 

shpallura me Aktvenimin për shpalljen e zgjedhjeve për kryetar të RMV-së me nr.ark.09-

1168/1 dhe Aktvendimin për shpalljen e zgjedhjeve për deputetë në Kuvendin e RMV-së me 

nr.ark.09-1169/1, të dyja me datë 14.02.2024. (“Gazeta Zyrtare e RMV-së” nr.37/24), për 

shkak të pamundësisë ligjore të zbatimit të procedurës për ndërprerje të marrëdhënies së 

punës, pra heqjen dorë të kontratës së punës me anekse. 

 

 

Pika 12 

Të ndryshme 

Nuk ka pasur diskutim nën Të ndryshme.                                                                                                          

  

                                          Agjencia për Shërbime Mediatike 

                                                             Audio dhe Audiovizuele 

                                                    Kryetari i Këshillit, 

                                                                                       Lazo PETRUSHEVSKI, d.v.   

 

                        

                           


